
	■ Annotatsiya: Ushbu maqolada mintaqa temir yo‘l transporti xizmatlari iqtisodiy samaradorligi Termiz temir yo‘l uzeli 

misolida tahlil etilgan. Bunda Ryabtsev indeksi asosida mualliflik integral ko ‘rsatkichi ishlab chiqilgan.

	■ Kalit so‘zlar: temir yo‘l transporti, samaradorlik, yo‘lovchi tashish, yuk tashish.

	■ Аннотация: В статье проведен анализ экономической эффективности услуг регионального 

железнодорожного транспорта на примере Термезского железнодорожного узла. Разработан авторский 

интегральный показатель на основе индекса Рябцева.

	■ Ключевые слова: железнодорожный транспорт, эффективность, пассажирские перевозки, грузовые 

перевозки.

	■ Abstract: This article analyzes the economic efficiency of regional railway transport services using the example of the 

Termez railway junction. An author's integral indicator was developed based on the Ryabtsev index.

	■ Keywords: transport, efficiency, passenger transportation, freight transportation.

KIRISH

Ma’lumki, hududning iqtisodiy-ijtimoiy jarayonlarining 

jadal sur’atlarda o‘sishini ta’minlash uchun transport 

xizmatlarining xususan Surxondaryo viloyati misolida Termiz 

temir yo‘l uzelining ham rivojlanishini mutanosib ravishdagi 

taraqqiyotini ta’minlash talab qilinadi. Tarmoq yoki 

sohaning samadorligini oshirish natijasida uning ehtimoliy 

imkoniyatlarini tahlil qilish mumkin. Shu munosabat bilan  

hududda Termiz temir yo‘l uzelining mavjud xizmatlari 

statistik, barqaror rivojlanishining  qiyosiy tahlili amalga 

oshirildi. 

Iqtisodiyotda samaradorlik tushunchasi muhim ahamiyatga 

ega bo‘lgan mezonlardan biridir. Samaradorlik (effective) - 

inson faoliyati, mahsulot (tovar yoki xizmatlar) ishlab chiqarish 

va ishlab chiqarish uchun mehnat hamda resurslar xarajatlari 

natijasida olingan natijalar nisbati bilan belgilanadigan 

qiymatdir[1]. Bu tushunchaning bir nechta turlari mavjud. 

Masalan, umumiy iqtisodiy samaradorlik (yoki umumiy ishlab 

chiqarish samaradorligi), mehnat samaradorligi (ishchi kuchi 

samaradorligi), kapital samaradorlik, foyda samaradorligi, 

resurslardan kompleks foydalanish samaradorligi va 

energiya samaradorligi. Albatta yuqoridagi ko‘rsatkichlarni 

hisoblash usullari mavjud. Quyida 1-jadvalda samaradorlik 

ko‘rsatkichlari va ularni hisoblash usullari keltirilgan.

1-jadval

Samaradorlik ko‘rsatkichini hisoblash usullari

ADABIYOTLARNI TAHLILI

Temir yo’l transportdan samarali foydalanish va uning 

samaradorlik ko’rsatkichlari tahlili bo‘yicha xorijiy, shu 

jumladan MDH mamlakatlari va o‘zbekistonlik iqtisodchi 

olimlari ham ilmiy izlanishlar olib borishgan. Xususan, 

N.P.Teryoshina, V.G.Galaburda, M.F. Trixunkov[2], 

L.O.Anikeeva-Naumenko[3], V.N.Filina[4], B.M.Lapidus, D.A. 

Macheret,  A.L.Volfson[5,6], M.P.Bazilevskiy, S.I.Noskov,  

I.P.Vrublevskiy,  I.S.Yakovchuk[7], S.V.Rachek[8]larni, 

o’zbek iqtisodchi olimlaridan M.Sh.Jalalova[9], Zoidov[10], 

Z.N.Raxmatov, Sh.V.Ergashev[11], M. S.Yakubov, Z. 

G.Muxamedova[12], S.R.Abduazizov, G.A.Qudbiyeva[13] va 

boshqalarni keltirish mumkin.  

 Ayrim iqtisodchi olimlar iqtisodiyotning turli sohalarida 

foydalanib kelinayotgan samaradorlik ko‘rsatkichi 

borasida ilmiy izlanishlarini olib borishmoqda. Xususan, 

R.H.Bozorov O‘zbekistonda investitsiya loyihalarining 

iqtisodiy samaradorligini baholashni takomillashtirish 

borasida izlanishlar olib borgan bo‘lsa[14], R.G. Axmadeev 

soliq tushumi samaradorligini yanada oshirish bo‘yicha 

ilmiy izlanishlar olib borgan[15]. Yosh iqtisodch olima 

F. D. Hojiqulova mamlakatimizda sanoat korxonalariga 

kiritilayotgan investetsiyalar samaradorlik ko‘rsatkichlarini 

tahlil etish bo‘yicha ilmiy izlanishlar olib borgan[16]. 

TADQIQOT METODOLOGIYASI

Maqolada  ilmiy abstraksiyalash,  tizimli  tahlil,  omilli  tahlil, 

indeksli tahlil, qiyosiy tahlil,  ma’lumotlarni guruhlash,  

taqqoslash usullaridan keng foydalanilgan.

TAHLIL VA NATIJALAR

Umuman olganda, samaradorlik ko‘rsatkichini baholashda 

bir nechta usullardan foydalanish mumkin. Quyida ushbu 

usullardan ba’zilarini tahlil qilib o‘taylik. Samaradorlikni 

baholashda eng ko‘p qo‘llanilgan usullardan biri bu- sof 

joriy qiymat (NPV) - obyektdan foydalanish davrida oldindan 

qat’iy belgilangan va o‘zgarmas foiz stavkasida olinadigan 

daromadlar va qilinadigan xarajatlarning alohida muayyan 

davrdagi barcha kirim va chiqimlarning diskontlashtirilishi 

yo‘li bilan olingan va ular o‘rtasidagi farqni ifodalovchi 

qiymat. Uning mohiyati shundaki, tanlagan korxonada yillik 

sof pul oqimi miqdori har bir davr uchun loyihani amalga 

oshirishning boshlang‘ich yiliga keltiriladi va u oqibatda o‘zini 

pul miqdorida sof joriy qiymat yoki sof diskontlashtirilgan 

daromad sifatida namoyon etadi.

Samadorlikni hisoblashning yana bir usuli bu - foydaning 

ichki me’yori (IRR)  usuli. (IRR) - bu pul tushumlarining 

diskont qiymati pul chiqimlarining diskont qiymatiga 

teng bo‘lgandagi daromadlilik darajasi yoki bo‘lmasa 

loyihadan olingan sof tushumlarning diskontlangan qiymati 

samaradorlikning diskontlangan qiymatiga, sof joriy 

qiymat esa nolga teng bo‘lgandagi diskont meyoridir. Bu 

ko‘rsatkichni aniqlash uchun sof joriy qiymatni aniqlashda 

yuqoridagi formuladan foydalaniladi va sof joriy qiymat 

nolga tenglashadigan minimal foiz stavkasi topiladi. Aynan 

shu foiz stavkasi foydaning ichki meyori usuli deb nomlanadi. 

Bu usul iqtisodiyotda rentabellikning ichki meyori, qoplash 

yoki samaradorlik koeffitsiyenti, kapital qo‘yilmalarning 

chegaraviy samaradorligi deb ham yuritiladi. Uni hisoblash 

quyidagi tenglamada ifodalash mumkin:

Samaradorlikning ichki me’yorini boshqacha ko‘rinishda, ya’ni interpolyatsiya usuli orqali ham ifodalash mumkin:

bu yerda, NPV_1 – d_1 diskont meyori stavkasidagi sof joriy 

qiymatning ijobiy miqdori; NPV_2 – d_2 diskont meyori 

stavkasidagi sof joriy qiymatning salbiy miqdori. Foydaning 

ichki meyorini aniqlashda d_1 va d_2 ko‘rsatkichlar miqdori 

asosiy o‘rinni egallaydi. Ularning ta’siri natijasida sof joriy 

qiymat o‘zgarishini va buning oqibatida esa foydaning ichki 

meyori ham o‘zgarishini kuzatish mumkin. Shunga ko‘ra:

d_1-bu NPV ning ijobiy qiymatini minimallashtiruvchi foiz 

stavkasi; 

d_2-bu NPV ning salbiy qiymatini maksimallashtiruvchi foiz 

stavkasi hisoblanadi.

Yana bir usul bu samaradorlikning  rentabellik usuli (RI) 

- diskontlashtirilgan daromadlarning diskontlashtirilgan 

investitsiya xarajatlariga nisbatini hisoblab topishga 

asoslangan.

Ilmiy izlanishlarda keng qo‘llaniladigan yana bir usul 

bu ko‘rsatkichlar tizimlaridan foydalanilgan holda vazn 

koeffitsienti yordamida aniqlanadigan integral koeffitsient 

usulidir:

 		   				      

Bu yerda, K_i-samaradorlik ko‘rsatkichlari; α_i- 

ko‘rsatkichlarning vazn koeffitsientlari. 

 Biz yuqorida tà kidlangan Surxondaryo viloyatining o‘ziga 

xos iqtisodiy – ijtimoiy holati hamda geografik joylashuvidan 

kelib chiqqan holda, quyidagi ko‘rsatkichlarni Termiz temir 

yo‘l uzeli samaradorligini baholovchi indikatorlar sifatida 

taklif etamiz.

Ko‘rsatkichlarni yagona o‘lchov birligiga keltirish uchun quyidagi me’yorlashtirish formulasidan foy-

dalanildi[17]:

2-jadval

Termiz temir yo‘l uzeli samaradorligini baholash indicator ko‘rsatkichlari

N Ko‘rsatkichning nomi O‘lchov birligi

1 Tashilgan yo‘lovchilar soni nafar

2 Tashilgan yuk hajmi tonna 

3 Tashiladigan yuklarning hajmi metr kub (m³)

4 Yuk aylanmasi tonna-kilometr (t·km)

5 Yo‘lovchi aylanmasi yo‘lovchi-kilometr

6 Yuk tashishning o‘rtacha masofasi km

7 Harakatdagi ko‘rstakichlari. km yoki soat

8 Yo‘lovchi tashishda o‘rindiqlar soni dona 

9 Temir yo‘l tarmog‘ining umumiy daromadi mlrd. so‘m

10 Yuk tashish hajmi tonna

11 Yuk aylanmasi tonna-km

12 O‘rtacha masofa km

13 Yuk tashish intensivligi tkm/km

14 Yuk poyezdi og‘irligi tonna

15 O‘sish sur’ati %

Biz yuqoridagi (4) formulada yuk tashish va aholi 

tashishda samaradorlik koeffitsiyentini hisoblash-

ning mualliflik taklifini ishlab chiqqan edik. Endi 

shu formuladan foydalangan holda, Termiz temir 

yo‘l uzelining 2017-2024 yillardagi samaradorligini 

hisoblaylik. Bunda αyk=0,057 ekanligini inobatga 

olish kerak. 2017 yildan boshlab yuk tashishdagi 

samaradorligi faqat ortib borgan. demak ushbu yil-

4-jadval

Termiz temir yo‘l uzelining 2017-2024 yillarda yo‘lovchi  tasish samaradorlik ko‘rsatkichlari 

3-jadval

Termiz temir yo‘l uzelining 2017-2024 yillar mobaynida yuk tasish samaradorlik ko‘rsatkichlari

Yillar
Yuk tashishdan olingan 
daromad (mlrd.so‘m)

Daromadning me’yorlashtiril-
gan qiymati 

Yuk tashishda samara-
dorlik koeffitsiyenti

2018 11 154 625 0,09 0,005

2019 13 596 178 0,24 0,014

2020 15 218 660 0,34 0,019

2021 17 501 449 0,48 0,027

2022 20 745 568 0,68 0,039

2023 23 143 728 0,82 0,047

2024 26 026 926 1 0,057

larda yuk tashish miqdori ortib borganligini anglash 

mumkin.  

Endi yo‘lovchi tashishdagi samaradorlikni hisoblay-

lik. Buning uchun xuddi yuqoridagi 3-jadvaldagi 

singari yo‘lovchi tashishdan olingan daromad, 

daromadning me’yorlashtirilgan qiymati hamda  

yo‘lovchi tashishda samaradorlik koeffitsienti 

ko‘rsatkichlari zarur. Bu yerda αyk=0,36 ekanligini 

inobatga olishni taklif etamiz. Zaruriy me’zonlar 

4-jadvalda jamlandi.

Yillar
Yo‘lovchi tashishdan olingan 

daromad (mlrd so‘m)
Daromadning me’yorlashtirilgan 

qiymati 
Yo‘lovchi tashishda sam-
aradorlik koeffitsiyenti 

2018 11 154 625 0,18 0,065

2019 13 596 178 0,28 0,101

2020 15 218 660 0,37 0,136

2021 17 501 449 0,51 0,183

2022 20 745 568 0,69 0,250

2023 23 143 728 0,83 0,300

2024 26 026 926 1 0,36

Termiz temir yo‘l uzelining 2017-2024 yillardagi 

samaradorlik ko‘rsatkichlarining umumlashgan 

jadvalidan shuni aniqlash mumkinmki, uzel orqali 

tashilgan yuk va yo‘lovchilarning fizik miqdori faqat 

ortgan. Bu esa o‘z navbatida tarmoqning umumiy 

daromadi o‘sishiga olib kelgan. Keling shu o‘rinda 

barqaror rivojlanish sur’atini tahlil qilaylik. Buning 

uchun V. M. Ryabsev[18] indeksidan  foydalanamiz: 

Bu yerda K_R – tarkibiy o‘zgarishlar koeffitsiyenti;

d_1,d_0- asosiy va hisobot tuzilmalari; i=1, 2,3 …; n – 

davrlar soni.

Barqarorning yilma-yil o‘sishi umumlashgan qiy-

mati tahlil qilinib, Ryabsev indeksi qiymatlari quy-

idagi 6-jadvalda keltirildi.

5-jadval

Yo‘lovchi va yuk tashish samaradorlik ko‘rsatkichlarining integral samaradorlik ko‘rsatkichi  qiymatlari

Yo‘lovchi tashishdan olingan daromad miqdori 

ham barqaror ortib borganligi tufayli daromadning 

me’yorlashtirilgan qiymati ham mos ravishda o‘sib 

bordi. Bu esa o‘z navbatida yo‘lovchi tashishdagi 

samaradorlik koeffitsiyenti ham ortishiga olib keldi. 

Yo‘lovchi va yuk tashishdagi samaradorlik qiy-

matlarini umumlashtirgan holda (4) formuladan 

foydalanib, Termiz temir yo‘l uzelining 2017-2024 

yillardagi integral samaradorlik ko‘rsatkichini his-

oblaymiz. Hisob-kitoblar 5-jadvalda keltirilgan. 

Yillar
Yuk tashishda samara-

dorlik koeffitsiyenti 
Yo‘lovchi tashishda sam-
aradorlik koeffitsiyenti 

Umumiy samaradorlik koeffitsiyenti. 

2018 0,005 0,065 0,07

2019 0,014 0,101 0,115

2020 0,019 0,136 0,155

2021 0,027 0,183 0,210

2022 0,039 0,250 0,289

2023 0,047 0,300 0,347

2024 0,057 0,36 0,417

1-rasm. 2017-2024 yillarda Termiz temir yo‘l uzelining samaradorlik ko‘rsatkichlarining Ryabsev indeksi 

orqali tasviri

6-jadval

Yo‘lovchi va yuk tashish ko‘rsatkichlari barqarorligining   Ryabsev indeksi qiymatlari

6-jadvalni tahlil qilib quyidagilar aniqlandi. Tadqiq 

qilinanayotgan 7 yilning  faqat bir yilida (2022-yilda) 

Ryabsev indeksi bo‘yicha sezilarli darajada tafovut 

bilan o‘sish, qolgan olti yil mobaynida ahamiyatli 

darajadagi tafovut bilan o‘sish yuz bergan. Buni 

quyidagi 1-rasmda ham ko‘rish mumkin.

Yillar

Umumiy samaradorlik koeffitsi-
yenti. 

 

Ryabsev indeksi 
qiymati

Koefitsent qiymatlarining intervali tarkibiy 
o’zgarishlarning me’yoriy tavsifi

2018 0,07 0,467 Ahamiyatli darajadagi tafovut

2019 0,115 0,381 Ahamiyatli darajadagi tafovut

2020 0,155 0,386 Ahamiyatli darajadagi tafovut

2021 0,210 0,394 Ahamiyatli darajadagi tafovut

2022 0,289 0,301 Sezilarli darajadagi tafovut

2023 0,347 0,301 Ahamiyatli darajadagi tafovut

2024 0,417 0,497 Ahamiyatli darajadagi tafovut

1-rasm. 2017-2024 yillarda Termiz temir yo‘l uzelining samaradorlik ko‘rsatkichlarining Ryabsev indeksi 

orqali tasviri

Yuqoridagi rasmdan ko‘rinib turibdiki, Ryabsev 

indeksi shkalasi bo‘yicha  2022 yildagi 0,3007984 

qiymat 0,151-0,3 oraliqqa tushayotganligi uchun 

sezilarli darajadagi tafovutli o‘sish kuzatilgan-

ligini, qolgan  olti yil davomida samaradorlikning 

Ryabtsev indeksi 0,301-0,5 oraliqqa tushganligi 

uchun ahamiyatli(ancha katta)  darajada tafovut 

bilan o‘sishi kuzatilgan. Ma’lumki, Ryabtsev indeksi 

shkalasi bo‘yicha barqaror o‘sishning ahamiyatli 

darajada tafovut va sezilarli darajada tafovut o‘lcho-

vlari qiymat jihatidan juda yaqin hisoblanadi. 

Sezilarli darajadagi tafovut bilan o‘sishni 2017 yilda 

Termiz temir yo‘l uzelida yangi Qumqo‘rg‘on-Boy-

sun-Qo‘shrabod liniyasining ishga tushishi va 

“Yangi O‘zbekiston”da temir yo‘l tarmog‘iga yan-

gidan investetsiya jabl etish, buning natijasida esa 

barqaror o‘sish kuzatilganligini ko‘rish mumkin.

XULOSA VA TAKLIFLAR

Yangi O‘zbekistonda qisqa muddat ichida iqtisodiyotning 

barcha soha va tarmoqlari singari temir yo‘l tarmog‘ida 

ham sezilarli o‘zgarishlar yuz berdi. Bularning bir qismini 

Termiz temir yo‘l uzeli misoli ham ko‘rish mumkin. Xususan  

2016 yilda boshlangan Qarshi-Termiz va Termiz –Galab 

(Afgoniston) 244,5 km uzunlikda temir yo‘l liniyasi uchun 

437 mlrd.702 mln.so‘m mablag‘ ajratilib,  2017-yilda kuz 

oylarida elektrlashtirish ishlari yakunlandi. Buning natijasida 

yuqorida ta’kidlanganidek yuk aylanmasi sezilarli o‘sdi.

Ushbu elektrlashtirish jarayonida temir yo‘l liniyasida 3 

ta podstansiya qurildi. Ushbu stansiyalarning qurilishiga 

105 mlrd.263 mln.so‘m mablag ajratilib, har bir stansiyada  

30-40 ta yangi ishchi o‘rin yaratildi. 2026 -yilda Qumqo‘rg‘on-

Sariosiyo temir yo‘l liniyasi elektrlashtirish rejalashtirilgan.

investitsion jozibadorligi kò rsatkichlar tizimi va uni 

